Nafarroako Parlamentuko Mahaiak, 2010eko maiatzaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Amanda Acedo Suberbiola andreak aurkeztutako galdera, zenbait departamentu González Tablas kaleko eraikin berrira eramateari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2010eko maiatzaren 3an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeari atxikitako foru parlamentari Amanda Acedo Suberbiolak, Legebiltzarreko Erregelamenduan xedatuaren babesean, ondoko galdera aurkeztu du, Nafarroako Gobernuak ahoz erantzun dezan Osoko Bilkuran:

González Tablas kaleko administrazio-eraikinerako lanen gauzatzea ikusirik, eta higiezinen planeko zerbitzu-birkokatzean eginiko aurreikuspenen arabera, eraikin berri horretara berehala lekualdatuko dira zenbait zerbitzu eta/edo departamentu.

Gogoan izanik lekualdatze horrek eragina izanen duela bai gehiago ordainduko ez diren errenten ikuspegitik, bai kokalekuz aldatuko diren langile publikoen eta kasuko zerbitzuak jasotzera hurbiltzen diren herritarren ikuspegitik ere, honako galderari erantzutea nahi genuke:

• Noiz ekinen zaio González Tablas kaleko administrazio-eraikin berrirako lekualdatze materialari? ¿Zer zerbitzu eta/edo departamentu lekualdatuko dira? Zenbat langile publikok jardunen dute espazio horretan? Nola eginen da lekualdatzea?

Iruñean, 2010eko apirilaren 29an

Foru parlamentaria: Amanda Acedo Suberbiola

